ევროკავშირის პროექტი - „გენდერული თანასწორობის, ქალთა მიმართ ძალადობისა და ოჯახში ძალადობის საკითხებზე მომუშავე უწყებათაშორისი კომისიის მხარდაჭერა“ - დაიწყო 2017 წლის ოქტომბერში. პროექტი ოთხი ძირითადი კომპონენტისაგან შედგება და ესენია: ინსტიტუციური მექანიზმის გაძლიერება მონაწილეობითი მიდგომის გზით; სქესის მიხედვით სეგრეგირებულ მონაცემთა შეგროვების ხელშეწყობა; ცოდნის ამაღლება გენდერულად მგრძნობიარე ბიუჯეტირების კუთხით; საზოგადოების ცნობიერების ამაღლება და კომუნიკაციის გაძლიერება პარტნიორებს შორის. პროექტის პარტნიორებია არიან: ფინანსთა სამინისტრო; შინაგან საქმეთა სამინისტრო; შრომის, ჯანმრთელობისა და სოციალური დაცვის სამინისტრო; განათლების სამინისტრო; იუსტიციის სამინისტრო; საქსტატი; ადგილობრივი მუნიციპალიტეტები; მედია და სამოქალაქო სექტორი.
პროექტის ერთ-ერთი კომპონენტი გულისხმობს, როგორც აღმასრულებელ და საკანონმდებლო ორგანოებში, ასევე სხვა უწყებებში (მაგალითად, საარჩევნო ადმინისტრაცია) მომუშავე საჯარო მოხელეთა ცოდნის დონის ამაღლებას  გენდერული თანასწორობის საკითხებზე;  გენდერული მეინსტრიმინგის ინსტრუმენტებისა და მათი გამოიყენების სწავლებას პოლიტკის შემუშავების/განხორციელების პროცესში. ამ მიზნისათვის მნიშვნელოვანია, რომ შემუშავდეს რელევანტური სატრენინგო მოდული და შესაბამისი მასალა, რომელშიც გათვალისწინებული იქნება პროექტში მონაწილე უწყებების (ამ ეტაპზე შერჩეულია მხოლოდ ორი სამინისტრო:  საქართველოს განათლებისა და მეცნიერებისა და შრომის, ჯანმრთელობისა და სოციალური დაცვის სამინისტროები) თვალსაზრისი და რეალური საჭიროებები. 
ეფექტიანი სატრენინგო მოდულის შემუშავებისათვის მნიშვენლოვანია, დავადგინოთ, თუ გენდერული თანასწორობის კუთხით რა პრიორიტეტები აქვთ  პროექტში მონაწილე უწყებებს; მათი აზრით, რა ტიპის, რა ხანგრძლივობის და რა შინაარსის მოდული იქნება მათთვის რელევანტური და ა.შ. 
სწორედ აქედან გამომდინარე საჭიროდ ვთვლით, რომ შევხვდეთ უწყების რამდენიმე თანამშრომელს და წინასწარ მომზადებული კითხვარის საშუალებით მივიღოთ ინფორმაცია თქვენი პრიორიტეტებისა და საჭიროებების შესახებ. 
ჩვენ თანამშრომლობის რამდენიმე ფორმას გთავაზობთ და მათგან აირჩიეთ  რომელიც მისაღები იქნება თქვენთვის. შესაძლებელია, როგორც ინდივიდუალური, ასევე ჯგუფური ინტერვიუების ორგანიზება. ინტერვიუში შეიძლება მონაწილეობა მიიღოს ნებისმიერმა ადამიანმა, ვისაც თქვენ მიიჩნევთ საჭიროდ ამ მიზნით.  

